
謝啟

作者：蘇轍　北宋

本作品收錄於《欒城集/50》

某啟：誤蒙詔恩，選備臺轄。小才知愧，空傴僂以循牆；成命莫回，嗟負乘而致寇。竊

以先皇昔開於官制，兩丞特異於唐餘，上參萬務之幾，下總六聯之劇。既用人之不次，

宜得士之非常。如轍家世甚寒，資望尤薄。雖學存於古，而言輒謂迂；志切於時，而舉

不知務。禁林清要，文譽缺然，憲府密嚴，忠言無幾。方乞閑而自便，遽躐等以叨榮。

此蓋伏遇某官，至德在人，清議服世，推轂多士，雅聞成就之功；一意本朝，樂有俊良

之助。積薪不嫌其居上，蟠木亟為之先容。坐致空疏，誤蒙甄拔。其為感幸，難盡言宣。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

